
XORIJ TAJRIBASI ASOSIDA O‘ZBEKISTONDA 
KICHIK BIZNES VA XUSUSIY TADBIRKORLIKNI 
RIVOJLANTIRISH IMKONIYATLARI

Akmalova Ziyoda Doniyorovna
Toshkent davlat iqtisodiyot universiteti tadqiqotchisi
ziyodamullaboyeva@gmail.com 

Annotatsiya. Mazkur maqola O‘zbekiston sharoitida xorijiy tajriba asosida kichik biznes va xususiy tadbirkorlikni 
rivojlantirishning nazariy jihatlarini o‘rganishga bag‘ishlangan. Maqolada avvalo kichik biznes tushunchasi, uning ijtimoiy-
iqtisodiy ahamiyati hamda xususiy tadbirkorlikning mamlakat iqtisodiyotidagi o‘rni tahlil qilinadi. Shu bilan birga, xorijiy 
mamlakatlarda kichik biznesni qo‘llab-quvvatlashning samarali mexanizmlari, innovatsion yondashuvlar va davlat 
dasturlari o‘rganiladi. Xorij tajribasining o‘zbek sharoitida tatbiq etish imkoniyatlari hamda mavjud cheklovlar nazariy 
jihatdan tahlil qilinadi.

Maqola doirasida, kichik biznes subyektlarini moliyaviy, huquqiy va kadrlar bilan ta’minlashning asosiy tamoyillari ko‘rib 
chiqiladi. Shuningdek, xorijiy tajribada qo‘llanilayotgan startap ekotizimi, inkubator va akselerator loyihalari, mentorlik 
tizimlari kabi innovatsion mexanizmlar tahlil qilinadi. O‘zbekiston sharoitida ushbu mexanizmlarni tatbiq etish orqali 
tadbirkorlik muhitini soddalashtirish, investitsion jalbni oshirish va raqobatbardosh biznes subyektlarini shakllantirish 
imkoniyatlari ko‘rsatiladi.

Maqola nazariy tahlil, qiyosiy va konseptual yondashuvlarga asoslangan bo‘lib, tadbirkorlikni rivojlantirishdagi zamonaviy 
tendensiyalarni ochib beradi. Xorij tajribasini o‘rganish va uni mahalliy sharoitga moslashtirish orqali kichik biznesning 
barqaror rivojlanishini ta’minlash, iqtisodiy diversifikatsiya va ish bilan bandlikni oshirishga hissa qo‘shish mumkinligi 
ta’kidlanadi.

Kalit soʻzlar: kichik biznes, xususiy tadbirkorlik, xorijiy tajriba, innovatsiya, investitsiya, startap.

Abstract. This article is devoted to studying the theoretical aspects of developing small businesses and private 
entrepreneurship in Uzbekistan based on foreign experience. The article analyzes the concept of small business, its 
socio-economic importance, and the role of private entrepreneurship in the national economy. It also examines effective 
mechanisms, innovative approaches, and state programs used in foreign countries to support small businesses. The 
possibilities of applying foreign experience in the Uzbek context, as well as existing constraints, are theoretically analyzed.

Within the article, the main principles of providing small business entities with financial, legal, and human resources 
support are considered. Innovative mechanisms such as startup ecosystems, incubators, accelerators, and mentoring 
systems, which are applied abroad, are also analyzed. Implementing these mechanisms in Uzbekistan can simplify the 
entrepreneurial environment, attract investment, and create competitive business entities.

The article is based on theoretical, comparative, and conceptual approaches, revealing current trends in entrepreneurship 
development. Studying foreign experience and adapting it to local conditions can ensure the sustainable development of 
small businesses, promote economic diversification, and increase employment.

Key words: small business, private entrepreneurship, foreign experience, innovation, investment, startup.

Аннотация. Данная статья посвящена изучению теоретических аспектов развития малого бизнеса и частного 
предпринимательства в Узбекистане на основе зарубежного опыта. В статье анализируются понятие малого 
бизнеса, его социально-экономическое значение и роль частного предпринимательства в национальной 
экономике. Также рассматриваются эффективные механизмы, инновационные подходы и государственные 
программы поддержки малого бизнеса в зарубежных странах. Возможности применения зарубежного опыта в 
узбекских условиях, а также существующие ограничения, рассматриваются теоретически.

В статье рассматриваются основные принципы обеспечения субъектов малого бизнеса финансовыми, 
юридическими и кадровыми ресурсами. Анализируются инновационные механизмы, применяемые за рубежом, 
такие как стартап-экосистемы, инкубаторы, акселераторы и менторские программы. Их внедрение в Узбекистане 
позволяет упростить предпринимательскую среду, привлечь инвестиции и сформировать конкурентоспособные 
бизнес-структуры.

Статья основана на теоретическом, сравнительном и концептуальном подходах, раскрывающих современные 
тенденции развития предпринимательства. Изучение зарубежного опыта и его адаптация к местным условиям 
могут обеспечить устойчивое развитие малого бизнеса, способствовать экономической диверсификации и 
увеличению занятости населения.

Ключевые слова: малый бизнес, частное предпринимательство, зарубежный опыт, инновация, инвестиции, 
стартап.

K I R I S H 
Kichik biznes va xususiy tadbirkorlik zamonaviy iqtisodiyotning asosiy drayverlaridan biri bo‘lib, u ish bilan 

bandlikni oshirish, innovatsiyalarni joriy etish, milliy iqtisodiyotni diversifikatsiya qilish va iqtisodiy barqarorlikni 
ta’minlashga xizmat qiladi. Prezident Sh. Mirziyoyevning so‘zlariga ko‘ra, bankning faoliyati ham, ishlash 
usullari ham, jumladan, moliyalashtirish mexanizmlari ham jiddiy o‘zgarishlarga uchraydi. Xususan, har bir 
hududdagi bank huzurida kichik biznes markazi tashkil etiladi. Mazkur markazlar tadbirkorlar tashabbusi bilan 
amalga oshirilayotgan biznes loyihalarni ishlab chiqishga xizmat qiladi. Ular yangi loyihalarni amalga oshirishga 
intilayotgan tadbirkorlarni mustaqil ravishda o‘qitish, zarur mutaxassislarni jalb etish, bugxalteriya hisobi, audit, 
soliq, marketing, yuridik va boshqa xizmatlarni taklif etadi[1].

Xususiy tadbirkorlik subyektlari iqtisodiy jarayonlarning moslashuvchanligini oshiradi, yangi ish o‘rinlarini 
yaratadi va ichki bozorda raqobatni kuchaytiradi. Shu sababli, O‘zbekiston Respublikasi iqtisodiy rivojlanish 
strategiyasida kichik biznes va xususiy tadbirkorlikni rivojlantirishga alohida e’tibor qaratilgan [3,4].

Tajriba natijasida, mamlakatimizda kichik biznes subyektlarini qo‘llab-quvvatlash mexanizmlari, moliyaviy 
va huquqiy resurslar, innovatsion tizimlar hali yetarlicha samarali ishlamayotganini bilish mumkin. Shuningdek, 
xorijiy tajriba orqali olingan samarali yondashuvlar va davlat dasturlarini tatbiq etish imkoniyatlari yetarli darajada 
o‘rganilmagan, bu esa kichik biznesning barqaror rivojlanishiga to‘sqinlik qilib kelmoqda.

Xorijiy mamlakatlarning tajribasidan ko‘rish mumkinki, kichik biznes va startaplarni rivojlantirishda 
davlatning faol roli, moliyaviy va huquqiy qo‘llab-quvvatlash, startap inkubatorlari, akselerator dasturlari, 
mentorlik tizimlari, shuningdek innovatsion ekotizimlarning joriy etilishi muhim ahamiyatga ega[5,6].  AQSh 
va Germaniyada startaplarni rivojlantirish uchun yaratilgan inkubator va akselerator loyihalari, shuningdek, 
moliyaviy grantlar va soliq imtiyozlari tadbirkorlikni qo‘llab-quvvatlashning samarali mexanizmlari sifatida tan 
olingan. Shu tajribani O‘zbekistonga moslashtirish orqali kichik biznes subyektlarining raqobatbardoshligini 
oshirish, innovatsion faoliyatini rag‘batlantirish va ichki hamda xorijiy investitsiyalarni jalb qilish mumkin. 
Masalan, professor Asatullayev Xurshid Sunatullayevich o‘z ilmiy ishlarida kichik biznesni milliy iqtisodiyotning 
barqaror rivojlanishini ta’minlovchi muhim omil sifatida talqin etadi. Uning fikricha, davlat tomonidan soliq 
imtiyozlari berilishi, ma’muriy to‘siqlarni kamaytirish hamda qulay biznes muhitini shakllantirish kichik biznes 
subyektlarining faolligini oshiradi[2]. Muallif bu yondashuvni to‘liq qo‘llab-quvvatlaydi, O‘zbekiston sharoitida 
kichik biznes aholi bandligini ta’minlash va hududiy rivojlanishda muhim o‘rin tutadi.

M A V Z U G A  O I D  A D A B I Y O T L A R  S H A R H I
Tadqiqot O‘zbekistonda kichik biznes va xususiy tadbirkorlikni rivojlantirish jarayonida xorijiy tajribani 

o‘rganish va uni tatbiq etishning nazariy jihatlarini aniqlashga qaratilgan. Tadqiqotning asosiy maqsadi  xorijiy 
mamlakatlarda kichik biznesni rivojlantirishda qo‘llanilgan muvaffaqiyatli mexanizmlarni o‘rganish, ularni 
mahalliy sharoitga moslashtirish va O‘zbekiston sharoitida xususiy tadbirkorlikni rivojlantirishning samarali 
strategiyalarini ishlab chiqishdan iborat. 

Tadqiqot materiali sifatida birinchi navbatda ilmiy adabiyotlar va statistik ma’lumotlar olinib, ular asosida 
O‘zbekiston Respublikasi Davlat statistika qo‘mitasi, Jahon banki (World Bank), OECD va boshqa xalqaro 
tashkilotlar tomonidan e’lon qilingan kichik biznes, startaplar va xususiy tadbirkorlik bo‘yicha so‘nggi statistik 
hisobotlar tahlil qilishga erishildi. Bu ma’lumotlar tadqiqotga asosiy kvantitativ va sifatli asos bo‘lib xizmat qildi. 
Shuningdek, tadqiqot doirasida AQSh, Germaniya, Janubiy Koreya va Singapur kabi ilg‘or mamlakatlarda 
kichik biznes va startaplarni rivojlantirish bo‘yicha amalga oshirilgan davlat dasturlari, inkubator va akselerator 
loyihalari, moliyaviy va huquqiy qo‘llab-quvvatlash tizimlari ham batafsil o‘rganildi. Tadqiqot materialini boyitish 
maqsadida soha bo‘yicha ilgari nashr etilgan ilmiy maqolalar, dissertatsiyalar, konferensiya materiallari va 
ekspertlarning tahliliy hisobotlari chuqur tahlil qilindi.

Shuningdek, dotsent Norboyev Odil Abraevich o‘z tadqiqotlarida kichik biznesni moliyaviy qo‘llab-quvvatlash 
masalasiga alohida e’tibor qaratadi. U imtiyozli kreditlar, mikromoliyalash tizimi va bank xizmatlarining 
soddalashtirilishi tadbirkorlik faoliyatini rivojlantirishda muhim ahamiyat kasb etishini ta’kidlaydi[9]. Muallif 
mazkur fikrga qo‘shiladi va xorijiy tajribada ham aynan moliyaviy mexanizmlar kichik biznes rivojining asosiy 
omili bo‘lib xizmat qilganini e’tirof etadi. Professor Hajiyev Baxtiyor Dushabayevich esa kichik biznesni 
rivojlantirishda innovatsiyalar va raqobat muhitini shakllantirish muhimligini ta’kidlaydi. Uning fikricha, zamonaviy 
texnologiyalarni tadbirkorlik faoliyatiga joriy etish mahsulot va xizmatlar raqobatbardoshligini oshiradi. Muallif 
bu ilmiy pozitsiyani qo‘llab-quvvatlaydi, chunki rivojlangan davlatlar tajribasi innovatsion kichik biznes modellari 
yuqori samaradorlikka ega ekanini ko‘rsatadi[5]. Xorijiy olimlardan Joseph Schumpeter tadbirkorlikni iqtisodiy 
taraqqiyotning harakatlantiruvchi kuchi sifatida baholaydi. Uning innovatsion tadbirkorlik nazariyasiga ko‘ra, 
aynan kichik biznes yangi g‘oya va texnologiyalarni joriy etish orqali iqtisodiy o‘sishni ta’minlaydi[7]. Muallif 
mazkur nazariyani O‘zbekiston sharoitida, ayniqsa, yoshlar tadbirkorligini rivojlantirish orqali samarali tatbiq 
etish mumkin, deb hisoblaydi. Shuningdek, amerikalik iqtisodchi Peter Drucker tadbirkorlikni strategik boshqaruv 
va samarali menejment bilan uzviy bog‘liq jarayon sifatida izohlaydi. Tadbirkorlik tasodifiy faoliyat emas, balki 
puxta rejalashtirilgan va tizimli boshqaruv mahsulidir - deya fikr bildirgan[12] . Muallif bu yondashuvni dolzarb 
deb hisoblaydi, chunki O‘zbekistonda kichik biznes subyektlarida boshqaruv ko‘nikmalarini rivojlantirish muhim 
vazifalardan biridir.

T A D Q I Q O T  M E T O D O L O G I YA S I
Tadqiqot metodologiyasi bir nechta yondashuvlarni o‘z ichiga oladi. Asosan nazariy tahlil yordamida xorijiy 

va mahalliy adabiyotlar, huquqiy normativlar, statistika ma’lumotlari va ilg‘or tajribalar solishtirildi, ularning asosiy 
xulosalari va muhim konseptual elementlari aniqlab olindi. Qiyosiy tahlil  qilish  orqali xorijiy mamlakatlardagi 
kichik biznesni rivojlantirish mexanizmlari va O‘zbekiston sharoitidagi mavjud tizimlar solishtirildi, ularning 
afzalliklari, kamchiliklari va mavjud cheklovlari aniqlashtirildi. Shu bilan birga, xorijiy tajriba asosida O‘zbekistonga 
moslashtirilgan kichik biznes rivojlantirish konseptual modeli ishlab chiqildi, u mamlakatimiz sharoitida amaliy 
qo‘llanilishi mumkin bo‘lgan innovatsion va samarali strategiyalarni o‘z ichiga oladi.

Tadqiqot natijalarini boyitish va ularning amaliy ahamiyatini oshirish maqsadida tadbirkorlik sohasida 
faoliyat yuritayotgan mutaxassislar, startap asoschilari va davlat organlari vakillari bilan ekspert so‘rovlari va 
maslahatlar o‘tkazildi. Bu yondashuv tadqiqotga qo‘shimcha ilmiy asoslar berdi va natijalarning ishonchliligini 
mustahkamladi.

Shu tarzda ishlab chiqilgan metodologiya tadqiqotchiga O‘zbekistonda kichik biznes muhitini xorijiy tajribalar 
bilan taqqoslash, muvaffaqiyatli mexanizmlarni aniqlash va ularni mahalliy sharoitga tatbiq etish imkonini beradi. 
Bundan tashqari, boshqa tadqiqotchilar ushbu metodlarni takrorlab, natijalarni qayta tekshirishi, xulosalarni 
mustahkamlashi va ilmiy ishlar asosida amaliy tavsiyalar ishlab chiqishi mumkin. Tadqiqotning keng qamrovi, 
metodologik aniqligi va qiyosiy tahlil elementlari uning ilmiy va amaliy qiymatini oshiradi hamda O‘zbekistonda 
kichik biznes va xususiy tadbirkorlikni rivojlantirishga samarali hissa qo‘shadi.

T A H L I L  V A  N A T I J A L A R
Tadqiqot natijalari O‘zbekistonda kichik biznes va xususiy tadbirkorlikni rivojlantirish jarayonida xorijiy 

tajribalarni tatbiq etish imkoniyatlarini aniqlashga qaratilgan. Tadqiqot davomida o‘rganilgan AQSh, Germaniya, 
Janubiy Koreya va Singapur kabi ilg‘or mamlakatlarda kichik biznesni rivojlantirishda qo‘llanilayotgan 
mexanizmlar yuqori samaradorlik bilan ajralib turadi. Jumladan, barcha mamlakatlarda startaplar va kichik 
biznes subyektlarini qo‘llab-quvvatlashda inkubator va akselerator loyihalari, shuningdek, startap ekotizimi va 
mentorlik tizimi muhim rol o‘ynaydi. Ushbu tizimlar tadbirkorlarga moliyaviy yordam berish, biznes g‘oyalarni 
amaliyotga tatbiq etish, innovatsion loyihalarni rivojlantirish va bozor talablariga moslashish imkonini yaratadi. 
Moliyaviy qo‘llab-quvvatlash, grantlar, kredit kafolatlari va soliq imtiyozlari tadbirkorlarning startaplarini barqaror 
rivojlantirish, raqobatbardosh mahsulot va xizmatlar yaratishga xizmat qiladi. Shu bilan birga, ekspertlar tahliliga 
ko‘ra, mentorlik tizimi va startap ekotizimi tadbirkorlik subyektlarining muvaffaqiyat darajasini sezilarli darajada 
oshiradi, innovatsion faoliyatni rag‘batlantiradi va yangi ish o‘rinlarini yaratishga yordam beradi.

Xorijiy tajribalarni tatbiq etish orqali O‘zbekistonda kichik biznes va startaplarning barqaror rivojlanishini 
ta’minlash mumkin. Xususan, inkubator va akselerator loyihalarini kengaytirish, startap ekotizimini shakllantirish, 
mentorlik tizimini rivojlantirish va innovatsion dasturlarni tatbiq etish orqali tadbirkorlik muhitini soddalashtirish, 
investitsiya jalb qilish va yangi ish o‘rinlarini yaratish imkoniyatlari mavjudligi aniqlangan. Shu bilan birga, xorijiy 
mamlakatlarda muvaffaqiyatli ishlayotgan mexanizmlarni O‘zbekiston sharoitiga moslashtirish orqali xususiy 
tadbirkorlik subyektlarining raqobatbardoshligi oshadi, innovatsion mahsulotlar va xizmatlar soni ko‘payadi, 
iqtisodiy diversifikatsiya jarayoni tezlashadi va milliy iqtisodiy barqarorlikni ta’minlashga hissa qo‘shadi.

 Mamlakatda kichik biznesni rivojlantirish bo‘yicha strategiyalar ishlab chiqish va ularni amaliyotga tatbiq 
etish zarurati mavjud. Bunday strategiyalar nafaqat tadbirkorlik subyektlarining barqarorligini oshiradi, balki 
iqtisodiy o‘sish, ish bilan bandlik va investitsion faollikni sezilarli darajada kuchaytiradi. Shu bilan birga, tadqiqot 
natijalari kelgusida ilgari suriladigan ilmiy va amaliy tavsiyalar uchun nazariy va konseptual asos bo‘lib xizmat 
qiladi, bu esa davlat organlari, xususiy sektor vakillari va tadbirkorlar uchun samarali tadbirkorlik siyosatini 
shakllantirishda muhim rol o‘ynaydi. Natijalardan aniqlandiki, O‘zbekistonda kichik biznesni qo‘llab-quvvatlash 
mexanizmlarini modernizatsiya qilish, innovatsion inkubatorlar va akseleratorlarni rivojlantirish, shuningdek 
mentorlik va startap ekotizimini kengaytirish zarurligini aniq ko‘rsatadi.

Tadqiqot natijalari shuni ko‘rsatdiki, O‘zbekistonda kichik biznes va xususiy tadbirkorlikni rivojlantirish 
mexanizmlari xorijiy mamlakatlardagi ilg‘or tajribalar bilan solishtirganda yetarlicha shakllanmagan. Xorijiy 
mamlakatlarda, jumladan AQSh, Germaniya, Janubiy Koreya va Singapurda inkubatorlar, akseleratorlar, 
mentorlik tizimi va startap ekotizimi kichik biznesni barqaror rivojlantirishda asosiy vositalar sifatida xizmat qiladi. 
Bu natijalar Jahon banki va OECD hisobotlaridagi ma’lumotlar bilan mos keladi, ular ham innovatsion qo‘llab-
quvvatlash tizimlari va moliyaviy mexanizmlarning tadbirkorlik rivojida muhim rol o‘ynashini ta’kidlaydi[5,6].

O‘zbekiston sharoitida esa, bank kreditlari va davlat subsidiyalari mavjud bo‘lishiga qaramay, startap 
grantlari, soliq imtiyozlari va innovatsion dasturlar yetarlicha rivojlanmagan. Mentorlik tizimi va treninglar 
cheklanganligi yangi tadbirkorlarning o‘z biznesini samarali boshqarish va rivojlantirishdagi imkoniyatlarini 
kamaytiradi. Shu bilan birga, inkubator va akselerator loyihalari mavjud bo‘lsa-da, ularning faoliyati keng 
qamrovli emas va startap ekotizimi to‘liq shakllanmaganligi natijalarni cheklovchi omil sifatida aniqlangan. Bu 
holat avvalgi tadqiqotlar natijalari bilan ham mos keladi. Masalan, iqtisod fanlari nomzodi (PhD), dotsent Ismoilov 
Bahodir Abdug‘aniyevich va iqtisod fanlari nomzodi (PhD), dotsent Karimov Bahrom Erkinovich O‘zbekistonda 
xususiy tadbirkorlikni rivojlantirish mexanizmlarining qisman ishlashini va innovatsion yondashuvlarning yetarli 
emasligini ta’kidlagan[3,4].

       Xorijiy tajribalarni O‘zbekiston sharoitiga moslashtirish orqali kichik biznesning barqaror rivojlanishini 
ta’minlash mumkin. Xususan, inkubator va akselerator loyihalarini kengaytirish, startap ekotizimini shakllantirish 
va mentorlik tizimini rivojlantirish orqali tadbirkorlik muhitini soddalashtirish, investitsiya jalb qilish va yangi ish 
o‘rinlarini yaratish imkoniyatlari mavjud. Shu bilan birga, xorijiy tajribalarni mahalliy sharoitga moslashtirish 
orqali xususiy tadbirkorlik subyektlarining raqobatbardoshligi oshadi, innovatsion mahsulotlar va xizmatlar soni 
ko‘payadi hamda iqtisodiy diversifikatsiya jarayoni tezlashadi.

Muhokama davomida aniqlanishicha, O‘zbekiston sharoitida kichik biznesni rivojlantirish bo‘yicha samarali 
strategiyalar ishlab chiqish va ularni amaliyotga tatbiq etish nafaqat tadbirkorlik subyektlarining barqarorligini 
oshirishga, balki milliy iqtisodiy o‘sish, ish bilan bandlik va investitsion faollikni sezilarli darajada kuchaytirishga 
yordam beradi. Shu bilan birga, tadqiqot natijalari davlat organlari, xususiy sektor vakillari va tadbirkorlar uchun 
amaliy tavsiyalar ishlab chiqishda asosiy nazariy va konseptual manba bo‘lib xizmat qiladi.

Shu tarzda, natijalar muhokama qilinganda, O‘zbekiston sharoitida xorijiy tajribalarni tatbiq etish orqali 
kichik biznesni rivojlantirish va xususiy tadbirkorlikni qo‘llab-quvvatlashning samarali mexanizmlari aniqlanadi, 
bu esa mamlakat iqtisodiyotining diversifikatsiyasi, innovatsion faollik va ish bilan bandlikni oshirishda muhim 
ahamiyat kasb etadi.

X U L O S A  V A  T A K L I F L A R
Mazkur tadqiqot O‘zbekistonda kichik biznes va xususiy tadbirkorlikni rivojlantirish jarayonida xorijiy 

tajribalarni o‘rganish va tatbiq etishning nazariy jihatlarini aniqlashga qaratildi. Tadqiqot natijalari asosida 
quyidagi yakuniy xulosalar chiqarildi

1.	 AQSh, Germaniya, Janubiy Koreya va Singapur kabi yetakchi davlatlar tajribasi shuni ko‘rsatadiki, 
biznes-inkubatorlar, akselerator loyihalari va mentorlik tizimi kichik biznesning barqaror o‘sishini ta’minlovchi 
asosiy drayverlardir. Ushbu zamonaviy mexanizmlar tadbirkorlik subyektlarini nafaqat moliyaviy, balki 
innovatsion va strategik jihatdan ham yangi bosqichga olib chiqish imkonini beradi.

2.	 Bugungi kunda O‘zbekistonda tadbirkorlikni qo‘llab-quvvatlashning mustahkam poydevori (bank 
kreditlari va davlat subsidiyalari tizimi) mavjud bo‘lib, bu tizimni yanada takomillashtirish uchun yuksak 
imkoniyatlar shakllangan. Tadqiqot natijalari shuni ko‘rsatadiki, mamlakatimizda:

Innovatsion infratuzilmani kengaytirish: Mavjud inkubator va akseleratorlar faoliyatini yanada 
takomillashtirish orqali startap ekotizimini yangi sifat bosqichiga olib chiqish;

Qo‘llab-quvvatlash instrumentlarini diversifikatsiya qilish: Startap grantlari, maqsadli soliq imtiyozlari va 
maxsus innovatsion dasturlarni joriy etish orqali tadbirkorlik muhitining jozibadorligini oshirish;

Intellektual ko‘makni kuchaytirish: Mentorlik tizimini tizimli yo‘lga qo‘yish orqali tadbirkorlarning strategik 
salohiyatini yuksaltirish uchun barcha zaruriy resurslar mavjud.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1192

2026-yil, fevral. № 2-son.

3.	 Xorijiy tajribani tatbiq etish imkoniyatlariga  shuni ko‘rsatdiki, inkubator va akselerator loyihalarini 
kengaytirish, startap ekotizimini shakllantirish, mentorlik tizimini rivojlantirish va innovatsion dasturlarni tatbiq 
etish orqali O‘zbekistonda kichik biznes va xususiy tadbirkorlikning barqaror rivojlanishini ta’minlash mumkin. 
Bu esa tadbirkorlik subyektlarining raqobatbardoshligini oshirish, yangi ish o‘rinlarini yaratish va investitsion 
jalbni kuchaytirishga yordam beradi.

4.	 Tadqiqot natijalari davlat organlari, xususiy sektor va tadbirkorlar uchun kichik biznesni rivojlantirish 
bo‘yicha samarali strategiyalar ishlab chiqishda nazariy asos bo‘lib xizmat qiladi. Shu bilan birga, xorijiy 
tajribalarni mahalliy sharoitga moslashtirish orqali iqtisodiy diversifikatsiya, innovatsion faollik va milliy iqtisodiy 
barqarorlikni oshirish mumkin.

5.	 Mazkur tadqiqot kelgusida kichik biznesni rivojlantirish mexanizmlari, startap ekotizimi va inkubatorlar 
samaradorligini o‘rganish bo‘yicha yangi ilmiy ishlar uchun asos bo‘lib xizmat qiladi va strategik tavsiyalar ishlab 
chiqishga imkon yaratadi.

O‘zbekistonda kichik biznes va xususiy tadbirkorlikni rivojlantirish bo‘yicha samarali yondashuvlarni ishlab 
chiqish va tatbiq etish mamlakat iqtisodiyotining barqaror rivojlanishi, ish bilan bandlikni oshirish va innovatsion 
mahsulotlar ishlab chiqarishni rag‘batlantirishda muhim ahamiyatga ega ekanligi tasdiqlab berdi.

